
ТАҚРИЗИ МУАССИСАИ ПЕШБАР

ба диссертатсияи Ҷабборова Вазира Ҳасановна дар мавзуи “Ҷойгоҳи 
фалсафаи амалӣ дар таълимоти Аҳмади Дониш” 
барои дарёфти дараҷаи илмии номзади илмҳои фалсафа аз рӯйи ихтисоси 
09.00.03. - Таърихи фалсафа

1. Мутобиқати мавзуъ ва муҳтавои диссертатсия ба шиносномаи 
ихтисоси илмӣ. Диссертатсияи Ҷабборова Вазира Ҳасановна дар мавзуи 
«Ҷойгоҳи фалсафаи амалй дар таълимоти Ахмади Дониш», ки барои 
дарёфти дараҷаи илмии номзади илмҳои фалсафа, аз рӯи ихтисоси 
09.00.03 - таърихи фалсафа пешниҳод гардидааст, ба таҳқиқи яке аз 
масъалаҳои муҳиму актуалй бахшида шуда, дорой аҳамияти назариявй, 
методологи ва навгонии илмй мебошад. Диссертатсияи мазкур ба 
талаботи Шиносномаи тахассус: 09.00.03 - Таърихи фалсафа мутобиқат 
мекунад.

2. Мубрамии мавзуи таҳқиқ. Мубрамияти мавзуи 
таҳқиқшаванда дар он зоҳир мегардад, ки диссертант таълимоти Аҳмади 
Донишро дар тамоми соҳаҳои илми замони худ асарҳои пурмазмун 
навиштааст ва ё худ дар фаслҳои алоҳидаи асарҳои эҷодкарда дойр ба 
мавзуъбандӣ ва масъалаҳои баҳсбарангези соҳаҳои мухталифи илм, 
маориф, низоми давлатдорӣ андешаҳои боэътимоди худро баён карда, 
мактаби фалсафӣ-фарҳангии маорифпарвариро бунёд гузоштааст, 
мавриди таҳқиқот қарор медиҳад.

Арзиши илмӣ ё аҳаммияти назариявӣ-методологии таҳқиқоти 
мазкур дар он таҷассум меёбад, ки сарфи назар аз таваҷҷуҳи махсусе, ки 
Аҳмади Дониш ба омӯхтан ва кашфи асрори ниҳони замину осмон, 
қонунҳои табиату ҷамъият, муайян кардани умумият ва тафовути байни 
ин ду олами мавҷуда медиҳад, вай дар навбати аввал омӯзгор, 
тарбиятгари инсон барои дарёфти камолу шаъну эътибор мебошад. Аз 
ин мавқеъ, моҳияти ҷаҳонбинии ӯро дар фаҳмиши мафҳуми инсон - 
шинохтан ва дарк кардани моҳияти ӯ, таъсири муҳити табиӣ ва иҷтимоӣ 

дар ташаккули инсон, муаиян намудани нақш ва мавқеи у дар ҷомеа, 
инчунин нишон додани иҷрои нақшҳои иҷтимоӣ аз ҷониби фард ва гайра 
ташкил медиҳанд.

Ҳамзамон, андешаҳои Аҳмади Дониш дар боби ахлоқ, низоми 
оиладорӣ ва идоракунии ҷомеа бо вуҷуди сипарӣ гаштани беш аз як аср 
арзиши назариявй ва амалии худро аз даст надодаанд. Бо ҳамин сабаб, 
таҳқиқи ин мавзуъ хеле муҳим ва зарур мегардад.

Ниҳоят, рӯзмаррагӣ, аҳаммияти илмӣ, назариявй ва амалии таҳқиқи 
ин масъалаҳо зарурати пажуҳиши мавзуи мазкурро ба миён овард.

3. Дараҷаи асосноккунии гузоришҳои илмӣ, хулосаю пешниҳод, 
ки дар диссертатсия оварда шудаанд. Дараҷаи асосноккунии гузоришҳои 
илмӣ дар заминаи асосҳои назариявй ва методологии таҳқиқот ифода 
меёбад. Дар ҷараёни таҳияи диссертатсия муаллиф, асосан ба 
сарчашмаҳо, осори мутафаккирони тоҷик, ки то замони Аҳмади Дониш 
зиндагӣ ва эҷод кардаанд, асарҳои таҳқиқотии олимони ватанию хориҷӣ, 
ки дар онҳо ҷанбаҳои гуногуни равняй маорифпарварӣ ва 
тамоилгириҳои он дар кишварҳои Аврупою мамолики Шарқ таҳлилу 
муқоиса карда шуда, дар шакли монография, диссертатсия, мақолаҳои 
илмӣ ба нашр расидаанд, таваҷҷуҳи хосса додааст.

Инчунин, дар раванди омӯзиши масъалаи мазкур аз ҷониби 
диссертант методҳои таҳлили ратсионалй, усулҳои умумии маърифати 
илмӣ, методҳои таърихй, низомнокй, таҳлили муқоисавй, усулҳои 
мантиқӣ мавриди истифода қарор дода шуданд.

Хулосаю пешниҳод, ки дар диссертатсия оварда шудаанд аз он 
далолат медиҳанд, ки осори таълифкардаи Аҳмади Дониш гуногунҷанба 
буда, дар онҳо дойр ба масъалаҳои пайдоиши олам, коинот, инсон, 
ҷамъият, нақши инсон дар ҷомеа, пайдоиши оила ва вазифаҳои 
иҷтимоии он, таълиму тарбияи фарзанд, масъалаи тарбияи инсони 
комил, низоми идоракунии давлат, усулҳои ҷоридошти адолат, танзими 
баробарии иҷтимоӣ ва гайра таваҷҷуҳи хосса дода шудааст.

Аҳмади Дониш мураббии инсон аст ва ҷавҳари таълимоти ӯро 
масъалаи инсон ва тавсифи сифатҳои ӯ ташкил медиҳанд. Аз ин лиҳоз, ӯ 
аз рӯйи шоистагй, сифатҳои ахлоқӣ ва камбудиҳо мафҳумҳои ахлоқиро 
ба ду гурӯҳ ҷудо мекунад: мафҳумҳое, ки амали нек ва бади инсонро 
инъикос мекунанд ва мафҳумҳое, ки амалҳои зарарнок, манфӣ ва 
мамнуъи инсонро ифода мекунанд.

Қобили қайд аст, ки андешаҳои Аҳмади Дониш дар бобати ахлоқу 
рафтор, шароити оиладорӣ ва идоракунии ҷомеа бо вуҷуди сипарӣ 
гаштани беш аз як аср арзиши назариявй ва амалии худро аз даст 

надодаанд. Аз ин лиҳоз, дар ҷомеаи имрӯза ва тағйирёбандаи 
Тоҷикистон вобаста ба тамоюлоти глобализм ва ҷаҳонишавии арзишҳо, 
ки ахлоқи мардумро коста гардонида, падидаи бегонашавии фарҳангиро 
густариш дод, дар низоми оиладории суннатӣ, муносибатҳои оилавй 
таъсири манфии худро расонид. Дар низоми ҷомеадорӣ барои пайдоиши 
гурӯҳҳои мухолиф шароит мусоид фароҳам овард, ба пайдоиши 
ҳаракатҳои манъгардидаи ифротӣ, ки ҳадафашон тағйир до дани сохли 
давлатдории кишвар ва ба даст овардани қудрати сиёсй мебошад, 
имкониятҳо фароҳам намуд, ки баррасӣ, омӯзиш ва таҳлилу таҳқиқи 
мавзуи мазкурро таҷассум менамояд.

4. Навгонии илмии таҳқиқ ва саҳеҳии натиҷаҳои гирифташуда. 
Мавзуи фалсафаи амалй дар таълимоти Аҳмади Дониш ҳамчун предмети 
таҳқиқот баррасй шуда, тафовути афкори ӯ аз андешаҳои 
мутафаккирони гузаштаи халқи тоҷик нишон дода шудааст. Ҷанбаҳои 
алоҳидаи навгонии илмии таҳқиқотро метавон ба таври зерин пешниҳод 
кард:

- пайдоиш ва ташаккули равняй маорифпарварй дар Осиёи Миёна 
ҳамчун як ҷаҳонбинии нав, ки асосгузораш Аҳмади Дониш мебошад, 
таҳқиқ карда шуда, умумият ва фарқияти байни тамоилгириҳои 
маорифпарварй дар Аврупо ва Осиёи Миёна нишон дода шудаанд;

- вобаста ба марҳалаҳои рушд ва давраҳои камолоти Аҳмади 
Дониш манбаъҳои идеявие, ки ба ташаккул ва таҳаввули афкори 
маорифпарваронаи мутафаккир нақши муассир гузоштаанд, асоснок 
гардонида шуданд;

- таносуби байни донишу илм ва таснифоти илмҳо дар таълимоти 
Аҳмади Дониш дар муқоиса бо мутафаккирони гузашта, муайян 
шудааст;

- ахлоқ ҳамчун шохаи асосии фалсафаи амалй шарҳу тавзеҳ дода 
шуда, ҷойгоҳи категорияҳои ахлоқӣ дар ҳаллу баррасии масъалаҳои 
ҷомеадорӣ, ки аз мавзуи калидии таълимоти маорифпарварии Аҳмади 
Дониш мебошад, тахдилу муқоиса карда шуданд;

- оила ва одоби оиладорӣ ҳамчун ҷузъи асосии ҷомеа, шохаи 
дигари фалсафаи амалй мебошад, ки дар таълимоти Аҳмади Дониш 
ҷойгоҳи хосса дорад. Дар робита бо ин, тамоилгириҳои ақидаҳои 
маорифпарвар таҳқиқу таҳлил ёфта, умумият ва фарқияти андешаҳои ӯ 
аз ақидаҳои мутафаккирони гузаштаи тоҷик нишон дода шудаанд;

- дар таълифоти Аҳмади Дониш давлат ҳамчун унсури асосии 
низоми сиёсии ҷомеа, шохаи фалсафаи амалй муайян карда шуда, 
андешаҳои маорифпарвар дар бораи нишон додани роҳу усулҳои 

давлатдори ва танзими муносибатҳои ҷамъияти таҳлилу таҳқиқ карда 
шудаанд.

Ин ҷанбаҳои навгонии илмӣ аҳаммияти таҳқиқот ва мақоми онро 
дар фаҳмиши амиқтари мероси фалсафии Аҳмади Дониш таъкид 
менамоянд.

5. Аҳамияти илмӣ, амалӣ ва иҷтимоии натиҷаҳои диссертатсия. 
Натиҷаҳои бадастомада, хулосаю тавсияҳои кори таҳқиқотӣ барои 
масъулини ниҳодҳои давлатӣ, кормандони соҳаҳои маориф ва фарҳанг, 
Кумитаи занон ва оилаи назди Ҳукумати Ҷумҳурии Тоҷикистон дар 
самти ташаккул додани тафаккури сиёсии шаҳрвандон, ба танзим 
даровардани меъёрҳои ахлоқӣ, раванди таълиму тарбия наели наврас, 
иҷрои вазифаю ухдадориҳои волидайн дар таълиму тарбияи фарзанд ва 
ғайра аҳамияти назариву амалӣ доранд. Чунки татбиқ кардани ин 
рукнҳо робитаро байни се ниҳоди асосӣ: оила, муассисаи таълимӣ ва 
ҷомеа мустаҳкам мегардонад.

Маводи кори таҳқиқотиро метавон барои таҳия намудани 
рисолаҳои илмии зинаҳои гуногуни таҳсилоти олӣ, диссертатсияҳо, 
китобҳои дарсӣ аз соҳаҳои илмҳои хусусияти иҷтимоӣ-сиёсӣ ва 
тарбиятидошта истифода бурд.

6. Дараҷаи эътимоднокии натиҷаҳои таҳқиқ, дурустӣ ва 
асоснокии натиҷаҳои таҳқиқ. Дараҷаи эътимоднокии натиҷаҳо бо 
интихоби методҳои таҳлил ва таҳқиқи мавзуъ, мутобиқати онҳо ба ҳадаф 
ва вазифаҳои таҳқиқот, инчунин микдори зарурии мавод, ки дар ҷараёни 
кор ҷамъоварӣ ва коркард шудаанд, тасдиқ мегардад. Манбаъҳои 
истифодашуда ба дурустӣ санҷида шудаанд ва ақидаҳои илмии 
пешниҳоднамудаи таҳқиқотчӣ ва дар диссертатсия баёншуда тасдиқ 
гардидаанд. Хулосаҳо ва тавсияҳо бар асоси тахдили илмии натиҷаҳои 
назариявӣ ва амалӣ таҳқиқот пешниҳод шудаанд.

7. Саҳми шахсии довталаби дарёфти дарааҷи илмӣ дар таҳқиқ. 
Саҳми шахсии довталаби дараҷаи илмй дар он ифода меёбад, ки 
таҳқиқот кори илмии мустақилона иҷрошуда мебошад. Довталаб ҳадаф 
ва вазифаҳои кори таҳқиқотиро мустақилона ва низомнок муайян 
намуда, маҷмуи усулҳои тахдили маводро бомақсадона истифода 
мебарад. Дар асоси такя намудан ба осори фалсафии Аҳмади Дониш ва 
асарҳои илмӣ- таҳқиқотии олимони ватанӣ ва хориҷӣ, ки ба омӯзиш ва 
таҳлили ақидаҳои маорифпарвар бахшида шудаанд, умумият ва 
хусусиятҳои фарқкунандаи пайдоиши равняй маорифпарвариро дар 
Аврупо, Россия ва Осиёи Миёна муайян менамояд, манбаъҳои 
ташаккули афкори маорифарваронаи Аҳмади Донишро дақиқ

мегардонад, таносуби илм ва донишро дар таълимоти Аҳмади Дониш 
мушаххас мекунад ва ба таври мукаммал ҷойгоҳи фалсафаи амалиро дар 
таълимоти мутафаккир таҳқиқ менамояд.

Натиҷаҳои бадастомада, хулосаҳо дастоварди бевоситаи муаллифи 
диссертатсия мебошанд. Инчунин, маводи интишоркардаи диссертант, 
маърузаву гузоришҳои муаллиф дар конференсияҳои ҷумҳуриявию 
байналмилалӣ салоҳияти касбии ӯро доир ба масъалаи баррасишаванда 
тасдиқ менамоянд.

8. Нашри натиҷаҳои таҳқиқ дар маҷаллаҳои тақризшавандаи 
илмӣ. Натиҷаҳои таҳқиқот дар се мақолаҳои илмии муаллиф, ки дар 
маҷаллаҳои илмии эътирофкардаи КОА - и назди Президента Ҷумҳурии 
Тоҷикистон нашр гаштаанд, инъикос ёфтаанд.

Инчунин, натиҷаҳои таҳқиқоти диссертатсионӣ дар семинарҳои 
илмӣ-назариявии кафедраи умумидонишгоҳии фалсафа, конференсияҳои 
илмӣ-амалие, ки ҳар сол (2020-2025) дар МДТ «Донишгоҳи давлатии 
Хуҷанд ба номи академик Б.Ғафуров» гузаронида шудаанд, гузориш 
дода шудааст. Қисме аз онҳо (9 адад) дар маҷмуаҳои илмӣ ба нашр 
расиданд. Инчунин, нуктаҳои асосии таҳқиқот дар конференсияҳои 
ҷумҳуриявӣ ва байналмилалӣ, ҳамоишо ва семинарҳои илмӣ дар шакли 
маъруза пешниҳод шудаанд.

9. Арзёбии мазмуни диссертатсия ва дараҷаи ба итмом расидани 
он. Сохтор ва ҳаҷми диссератсия. Дар муқаддима аҳамияти мавзуи 
таҳқиқшаванда асоснок карда шуда, дараҷаи омӯзиши он арзёбӣ 
гардида, объекту мавзуи таҳқиқот, ҳадафу вазифаҳои он, асосҳои 
назарию методолгӣ, навгониҳои илмӣ ва аҳҳамияти назарию амалӣ 
муайян карда шудаанд.

Сохтор ва ҳаҷми диссертатсия. Кори таҳқиқотии анчомдодашуда 
аз муқаддима, ду боб, шаш зербоб, хулоса, тавсияҳо оид ба истифодаи 
амалии натиҷаҳо, рӯйхати адабиёт иборат аст. Ҳаҷми умумии 
диссертатсия 172 саҳифаро ташкил медиҳад.

Дар боби якум, ки “Аҳмади Дониш - бунёдгузори равияи 
маорифпарварй дар Осиёи Миёна” номгузорй гардидааст, асосан 
масъалаҳои пайдоиш ва хусусиятҳои равияи маорифпарварй дар Осиёи 
Миёна, шарҳи ҳол ва манбаъҳои идеявии ташаккулёбӣ ва таҳаввули 
ақидаҳои маорифпарваронаи Аҳмади Дониш ва таносуби донишу илм ва 
таснифоти он дар иаълимоти маорифпарвар мавриди баррасӣ қарор 
ёфтаанд.

Дар рисола муаллиф қайд менамояд, ки маорифпарварй - равияи 
иҷтимоӣ-сиёсӣ, фарҳангӣ ва ҳамчун як диди нав нисбат ба дарк, фаҳм ва 

ҳалли масоили зуҳурнамудаи ҷомеа буда, аз оғози пайдоиш ва 
марҳилаҳои минбаъдаи ташаккули худ ин ҷунбиши иҷтимоӣ-сиёсӣ ва 
фарҳангӣ қариб панҷ садсоларо дар бар мегирад, аммо бо вуҷуди 
сипаришавии ин садсолаҳо идеяҳои тамоили пешрафтадоштаи 
маорифпарварон, андешаву тавсияҳои судманди онҳо доир ба 
масъалаҳои системам идораи сиёсй, инкишоф ва рушди соҳаҳои илму 
маориф, фарҳанг, раванди таълиму тарбия, бунёди хонавода, тарғиби 
касбу ҳунар ва ғайра рӯзмаррагии худро аз даст надоданд.

Ба андешаи диссертант, равняй маорифпарварӣ дар Осиёи Миёна 
худ ба худ, бе ягон заминаи иҷтимоӣ, сиёсӣ, иқтисодӣ ва фарҳангӣ пайдо 
нашудааст. Агар заминаҳои пайдоиш ва ташаккули равняй 
маорифпарвариро дар Осиёи Миёна таҳқиқ кунем, онҳоро метавон ба 
таври зайл мушаххас намуд: - авзоъи мураккаб ва печидаи иҷтимой- 
сиёсӣ ва иқтисодиву фарҳангии аморати Бухоро, ки дар натиҷаи рушди 
муносибатҳои феодалй ва низоми мустамликадорй ба як кишвари 
ақибмонда ва истибдодӣ табдил ёфта буд; - анъанаҳои бои таърихй ва 
фарҳанги ғании гуманистии тоҷикон; -сафарҳои равшанфикрони тоҷик 

* ба кишварҳои пешрафтаи Аврупо, аз ҷумла Россия, ки дар рӯҳияи онҳо 
ҳисси озодфикрӣ ва ислоҳталабиро ба вуҷуд овард; - огоҳ шудани 
маорифпарварони тоҷик аз мақолаҳои дар рӯзномаву маҷаллаҳо 
чопкарда, китобҳои тозанашри ҳамфикронашон дар дигар кишварҳои 
Шарқ ва ғайра.

Диссертант қайд мекунад, ки Аҳмади Дониш дар боби назарияи 
маърифат донишҳоро вобаста ба сарчашмаҳои пайдоиш ва ба вуҷудоӣ 
ба ҳиссй ва ақлй гурӯҳбандӣ мекунанд. Дониши ҳиссиро зинаи ибтидои 
маърифат меҳисобанд, ки воқеан саҳеҳ аст. Чунки тавассути ин шакли 
маърифат робитаи инсон бо муҳити беруна, фаъолияти дигаргунсозии ӯ 
оғоз меёбад. Ин навъи дониш бевосита бо панҷ узви ҳис: босира, сомеъа, 
шомма, зоиқа ва ломиса ва се зинаи он: эҳсос, идрок ва тасаввур 
иртиботи зич дорад.

Масалан, агар тавассути эҳсос - образ, инъикоси хосиятҳои 
алоҳидаи ашё ва ҳодисаҳои олами объективй, образи субъективии 
ҷаҳони объективй инъикос ёфта, дониш ҳосил гардад, пас, ба василаи 
идрок - тасвири томи ашё, зуҳуроти олами воқеӣ анҷом мепазиранд. 
Тасаввур бошад, - тасвири умумӣ, ҳиссӣ-аёнии воқеияти объективӣ 
мебошад, ки аз ҷониби инсон дар айни замон дарк карда намешавад, 
балки он бо гузашта ё оянда робита дорад. Дар ин тасвир умумикунонӣ, 

ҷудо сохтани баъзе аломатҳои умумӣ ва рад кардани аломатҳои тасодуфӣ 
ва ночизи ашёву предметҳои воқеият дида мешавад.

Муаллифи рисола таъкид менамояд, ки вобаста ба мавзуи омӯзиш 
бошад, Аҳмади Дониш илмҳоро ба илмҳои динӣ ва дунявӣ ҷудо мекунад. 
Қайд мекунад, ки илмҳои дунявӣ иборатанд аз: фалсафа, таърих, мантиқ, 
ҳуқуқ, риёзиёт, ҳандаса, нуҷум, табиатшиносӣ, тиб(б), ҷуғрофия, 
маъданшиносӣ ва ғайра, ки мавзуъҳои омӯзиши онҳоро таҳқиқи 
ҷанбаҳои гуногуни офариниши олам, фаҳмиши табиат, таҳқиқи коинот, 
ҳалли муаммои инсон, ҷомеа ва усулҳои идоракунии он, таҳқиқи 
маволиди сулса (маъданиёт, наботот ва ҳайвонот), робита ва тамоилҳои 
ба ҳам зидди зуҳуроти ба вуқуомадаи табиату ҷомеа ва ғайра. Аммо 
илмҳои шаръиро ба калом, фиқҳ ва тасаввуф ҷудо мекунад, ки объекта 
омӯзиши онҳо маърифати зот ва сифоти боритаоло ва илтизоми азимат 
дар ҷамеи ибодоти баданй, руҳу тан, зиндагии пас аз марг ва ғайра 
мебошанд.

Дар боби дуюм, ки “Фаҳмиши фалсафаи амалӣ ва тамоилгариҳои он 
дар таълимоти Аҳмади Дониш” унвон гирифааст, ба масъалаҳои мақоми 
цлми ахлоқ ва баррасии масъалаҳои ахлоқӣ, фалсафаи манзилдорӣ ва 
тамоилгириҳои он, инчунин фаҳмиши мафҳуми сиёсат ва таҳлилу 
баррасии низоми идоракунии ҷомеа диққати махсус дода шудааст.

Бинобар ин, диссертант менависад, ки дар осори Аҳмади Дониш 
масъалаи ахлоқ ва баррасии масоили ахлоқӣ, ки бевосита ба инсон рабт 
дорад, яке аз мавзуъҳои калидӣ мебошад. Аз ин рӯ, маорифпарвар пеш аз 
ҳаллу фасли масоили марбут ба ахлоқ, ки ифодакунандаи амалҳои инсон 
мебошад ба масъалаи онтологӣ - офариниши инсон таваҷчуҳ медиҳад.

Дар баробари ин, оид ба масъалаи зуҳуроти хулқу хӯй ва феълу 
атвори инсонй ибрози назар карда, онҳоро ҷузъи ҷудоинопазири «нуру 
зулмат» медонад ва вобастагии ин ду сифати ба ҳам таззоднокро далели 
ҳастии «инсони комил» мешуморад.

Маорифпарвар дар баробари ин гуфтаҳо, инчунин ҷанбаи дигари 
вуҷуди инсонро таҳқиқ намуда, ба ин натиҷа мерасад, ки ҷисми одамй 
мураккаб буда, пайвастаи ақли шарифа ва нафси касифа мебошад. Баҳри 
тасдиқи андешаи худ таъкид менамояд: «Ду қувват, ки дар замири 
шумост, аз омира ва зоҷира - яке раҳмонист, дигар нафсонӣ. Назди ҳар 
амри хайр ва шарр «кун» ва «макун» мегӯянд». Умумащ Аҳмади Дониш 
инсонро ҳамчун ҷузъи табиат ва ҳомии дигар мавҷудоти зинда 
шуморида, таъкид мекунад, ки маҳз тавассути фаъолияти ақлонӣ, 
меҳнати дастаҷамъӣ ӯ муҳитро барои ҳаётгузаронӣ созгор менамояд.

Ба андешаи муаллифи рисола, масъалаи дигари муҳим, ки 
маорифправар таваҷҷуҳи хоса зоҳир намудааст, масъалаҳои марбут ба 
манзилдорӣ (оиладорӣ), аз ҷумла риояи ҳуқуқу ухдадориҳо ва эҳтироми 
волидайн аз ҷониби фарзандон, муайян кардани омилҳое, ки боиси 
нохушнудй ва сарзаниши волидайн аз сӯйи фарзандон мегарданд ва 
нишон до дани роҳҳои ҳалли онҳо, ба роҳи росту хайру эҳсон ва накӯӣ 
тарбия кардани фарзандон аз ҷониби волидайн, ба муносибатҳои 
оиладории фарзандон дахолат кардани падару модар ва то ҳадди ба 
ҷудойӣ оврадани оилаи онҳо ва ғайра, ки дар ҳар як марҳилаи таърихй 
ва имрӯз низ аз ҷумлаи масъалаҳои мубрам мебошанд, ба ҳисоб 
мераванд.

Диссертант ба хулоса меояд, ки фалсафаи манзилдорй ва 
тамоилгириҳои он аз назари Аҳмади Дониш бар он аст, ки манзилдорй 
ва рафтори инсонҳо дар манзилҳо нишондиҳандаи фазилатҳои ахлоқӣ ва 
тамаддунии ҳар як шахе ва ҷамъият мебошанд. Аҳмади Дониш бо назари 
таҳлилию интиқодӣ ба масъалаи манзилдорй ва тамоилгириҳои он рӯ 
оварда, кӯшиш кардааст, ки аҳамияти ин масъалаҳоро барои рушди 
ҷамъият ва нигохдории арзишҳои ахлоқӣ ва маънавии инсонҳо шарҳ 
диҳад.

Дар асарҳои худ, ӯ нуқтаҳои назарии мухталифро бо далелҳо ва 
таҷрибаҳои шахсӣ муфассал ва дақиқ асоснок намуда, бо тарзи возеҳу 
равшан баён кардааст, ки манзилдорй на танҳо як раванди муқаррарии 
зиндагии инсон, балки як ҷузъи муҳими фарҳанг ва ячейкаи асосии 
ҷамъият мебошад. Ин тарзи нигоҳ ба фалсафаи манзилдорй ва 
тамоилгириҳои он ба мо имкон медиҳад, ки арзишҳои асосии ахлоқӣ ва 
маънавии фарҳанги форс-тоҷикро беҳтар фаҳмем ва қадр намоем. Аз ин 
рӯ, фалсафаи манзилдорй ва тамоилгириҳои афкори Аҳмади Дониш на 
танҳо як мавзуи илмй, балки як дастури амалиест, ки метавонад дар 
рушди ҷомеаи муосири мо низ кӯмак кунад.

Муаллифи рисола зикр мекунад, ки Аҳмади Дониш дар таҳқиқотҳои 
худ, дар қатори дигар шохаҳои фалсафаи амалӣ ба фаҳмиши мафҳуми 
сиёсат ва таҳлилу баррасии низоми идоракунии ҷомеа ҳамчун масъалаи 
калидии фалсафаи амалӣ, аз ҷумла: фаҳмиши мафҳуми сиёсат, назму 
насақи давлатдорӣ, муносибати подшоҳ бо халқ ва амалдорони давлатй, 
таъмини амнияту суботи ҷомеа, барқарордории. адолат, усулҳои 
идоракунӣ, истифодаи манбаҳои табиии кишвар ва коркарди саривақтии 
онҳо ва ғайра аҳамияти хосса медиҳад.

Ба ақидаи маорифпарвар сиёсат ин кӯшиши ба даст овардани 
ҳокимият ва тавассути он болои мардум татбиқ кардани амру 
супоришоти худ мебошад. Махсусан, тамоилгирии хосси афкори сиёсии 
мутафаккирро дар ин маврид бо он далел метавон мушаххас кард, ки ӯ 
халқро манбаи асосии ҳокимият меҳисобид ва подшоҳро идоракунандаи 
ҷомеа.

Аз ин рӯ, Аҳмади Дониш ин назму тартиби давлатдории қабилаҳои 
туркро хилофи назму насақи хулафои рошидин ҳисобида, иллати асосии 
бедодӣ ва ривоҷи зулм, риоя нагаштани рукнҳои адолат ва баробарии 
иҷтимоӣ меҳисобад. Зеро аз сабаби ҷабру зулми амир, мансабдорони 
дарбор арзаи эҳтиёҷи сипоҳу фуқаро ба султон ба зудй намерасид ва 
масъалаҳои кишвардорй ба зудй баррасй намегаштанд.

Аксари корҳо ба воситае ҳаллу фасл мешуданд ва худи аҳли 
табақоти поёнӣ имкони ошкоро бо амир суҳбат оростанро надоштанд ва 
ба онҳо сарҳангон монеа эҷод мекарданд.

Ниҳоят, агар подшоҳ мансабу мартабаҳои аҳли ақлро дуруст 
муқаррар кунад ва ба ин мансабҳо одамони лоиқу арзандаро масъул 
гардонад, ба онҳо вобаста ба амалҳои иҷрокарда ва натиҷаҳои 
бадастоварда рутбаҳо диҳад, вақти қабулашон ба нақша дароварда 
шавад, пае ҳеҷ шахси оқил тарки хизмат намекунад. Баръакс, шахсони 
донишманду соҳибҳунар барои кор ба дарбор оянд, ба иҷрои коре 
машғул шаванд, дар натиҷа мамлакат обод ва салтанат истиқлолу 
истиқмол ёбад.

10. Мутобиқати барасмиятдарории диссертатсия ба талаботи 
Комиссияи олии аттестатсионии назди Президента Ҷумҳурии 
Тоҷикистон. Диссертатсияи Ҷабборова В. Ҳ. дар мавзуи “Ҷойгоҳи 
фалсафаи амалӣ дар таълимоти Аҳмади Дониш” кори анҷомёфтаи илмӣ 
буда, аз рӯйи мазмуну мундариҷа бо ихтисоси 09.00.03-таърихи фалсафа 
пурра мувофиқат намуда, аз рӯйи сохтори худ ба талаботи 
муқаррарнамудаи Комиссияи олии аттестатсионии назди Президента 
Ҷумҳурии Тоҷикистон доир ба диссертатсияҳои номзадӣ ҷавобгӯ 
мебошад.

11. Мутобиқати тахассуси илмии довталаб ба дараҷаи илмӣ. 
Тахассуси илмии довталаб- Ҷабборова Вазира Ҳасановна ба ихтисоси 
илмии дархостшаванда -09.00.03-Таърихи фалсафа мувофиқат мекунад. 
Таҳқиқи диссертатсия аз ин ҷиҳат қобили дастгирӣ мебошад, ки номи 
мавзуъ, сохтор ва таркиби диссертатсия бо шиносномаи ихтисоси 
мувофиқ буда, бо «Номгӯи самтҳои афзалиятноки рушди илм, техника ва 
технология дар Ҷумҳурии Тоҷикистон барои солҳои 2015-2020», ки бо 

қарори Ҳукумати Ҷумҳурии Тоҷикистон аз 4 декабри соли 2014, №765 
тасдиқ шудааст, алоқамандии зич дорад.

12. Эродҳо дар ҳолатҳои баҳсталаб доир ба диссертатсия. 
Новобаста аз дастоварду муваффақиятҳо ва пешниҳодҳои 
ҳадафмандона диссертатсияи мазкур аз норасоиҳо ва ғалатҳое, ки 
хусусияти ҷузъӣ доранд холӣ нест ва камбудиҳои ҷойдошта сифати 
баланди илмии диссертатсияро коста намегардонанд.

1. Дар зербоби дуюми боби якум хуб мешуд, агар диққати бештар на 
ба шарҳи ҳол, балки ба манбаъҳои идеявии ташаккулёбӣ ва таҳаввули 
ақидаҳои маорифпарвар дода мешуд.

2. Масъалаи муносибати модаршӯ ва зан мавриди баррасӣ қарор 
ёфта, дар мобайн “Ҳикояти сайёҳ” оварда шуда, боз масъалаи мазкур 
баррасй мегардад, ки тартиби мантиқӣ каме моҳияти худро гум мекунад. 
(Саҳ. 120-122)

3. Хуб мешуд, агар доир ба масъалаи идоракунии ҷомеа фикри 
шахсии муаллиф дар вобастагӣ бо ҳаёти имрӯза мфода меёфт.

4. Дар рисолаи илмӣ хатогиҳои имловй ба назар мерасанд.
‘Ба инобат гирифтани онҳо дар таҳқиқоти ояндаи диссератант 
самаранок арзёбй мегарданд.

Автореферата дисертатсия тибқи тартиби муқарраргардида барои 
дарёфти дараҷаи илмии номзади илмҳои фалсафа таҳия гардида, 
мазмуни асосии кори таҳқиқотиро инъикос менамояд ва дар он 
натиҷаҳои назарраси илмй асоснок гардида, шарҳи пурраи худро 
ёфтаанд.

13. Хулосаи умуми оид ба диссертатсия. Хулоса, диссертатсияи 
Ҷабборова Вазира Ҳасановна дар мазуи “Ҷойгоҳи фалсафаи амалй дар 
таълимоти Аҳмади Дониш” барои дарёфти дараҷи илмии номзади 
илмҳои фалсафа аз рӯйи ихтисоси 09.00.03-таърихи фалсафа дар сатҳи 
зарурии илмй анҷом ёфта, аз ҷиҳати мазмун ба талаботи мавҷуда 
мутобиқ мебошад.

Диссертатсия талаботи Комиссияи олии аттестатсионии назди 
Президента Ҷумҳурии Тоҷикистон мувофиқ буда, муаллифи он ба 
дарёфти дараҷи илмии номзади илмҳои фалсафа аз рӯйи ихтисоси 
09.00.03-Таърихи фалсафа сазовор аст.

Тақризи муассисаи пешбар дар асоси муқаррароти бандҳои 76-79 ва 
81-и Тартиби додани дараҷаҳои илмй, ки бо қарори Хукумати Ҷумҳурии 
Тоҷикистон аз 30.06.2021, №267 тасдиқ гардидааст, таҳия ва пешниҳод 
шудааст.

Тақриз аз ҷониби номзади илмҳои педагоги, дотсент, мудири 
кафедраи таърих ва фалсафа Ҳайдаров А.А. омода гардидааст,

Тақриз дар ҷаласаи кафедраи таърих ва фалсафа муҳокима ва 
тасдиқ карда шудааст (протоколы №10 аз 23 майи соли 2025).

Дар ҷаласаи кафедра иштирок доштанд: 21 - нафар.
Натиҷаи овоздиҳӣ: тарафдор 21 - нафар, зид-нест, бетараф- нест.

Раиси ҷаласа:
номзади илмҳои фалсафа
и.в.дотсенти кафедраи
таърих ва фалсафа Илчибекова М.О.

Эксперт:
номзади илмҳои педагоги, дотсент, .___ _
мудири кафедраи таърих ва фалсафа Ҳайдаров А.А.^^Ш^$^

Котиби илмии ҷаласа: устоди калони
кафедраи таърих ва фалсафа Ҳабибов С.И. I

Имзоҳои М.О. Илчибекова,
С.И. Ҳабибовро тасдик мекунф^1^«Ж^^л\
Сардори раёсати кадрҳо ва корт|ж^^$
махсуси ДБССТ

Суроғаи муассисаи пешбар:
Индекс 734003, Ҷумҳурии Тоҷикистон,”" 
шаҳри Душанбе, хиёбон (кӯча)-и Борбад, 48/5
Тел./ Fax.: +992 (37) 234-88-02. 234 88 00
E-mail: iutet ips@mail.ru; сомонаи расмӣ: https://iutet.tj

«it» соли 2025/

И

